
赤壁圖

作者：元好問　金朝

本作品收錄於《元遺山集》

馬蹄一蹴荊門空，鼓聲怒與江流東。

曹瞞老去不解事，誤認孫郎作阿琮。

孫郎矯矯人中龍，顧盼叱咤生雲風。

疾雷破山出大火，旗幟北卷天為紅。

至今圖畫見赤壁，仿佛燒虜留餘蹤。

令人長憶眉山公，載酒夜俯馮夷宮。

事殊興極憂思集，天淡雲閑今古同。

得意江山在眼中，凡今誰是出群雄？

可憐當日周公瑾，憔悴黃州一禿翁。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

